ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

<<______>>  _________________  2017թ. N_______ Ա

ՊԵՏԱԿԱՆ ԳՈՒՅՔԻ ՔԱՆԴՄԱՆ (ԱՊԱՄՈՆՏԱԺՄԱՆ) ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
       Հիմք ընդունելով Հայաստանի Հանրապետության քաղաքացիական օրենսգրքի 
163-րդ հոդվածը՝ Հայաստանի  Հանրապետության  կառավարությունը   ո ր ո շ ու մ   է.

        1. Թույլատրել <<Սևան>> մարզական հասարակական կազմակերպությանն իր միջոցների հաշվին Հայաստանի Հանրապետության օրենսդրությամբ սահմանված կարգով կազմակերպել պետական սեփականություն հանդիսացող կազմակերպությանն անհատույց օգտագործման իրավունքով տրամադրված Հայաստանի Հանրապետության Արագածոտնի մարզի Աշտարակ քաղաքի Երևանյան փողոց N2/1 հասցեում գտնվող 2733.3 քառ. մետր մակերեսով, 4-րդ աստիճանի վթարային կիսակառույց շինության (այսուհետ՝ գույք)  քանդման (ապամոնտաժման) աշխատանքները՝  հետագայում տարածքում նոր մասնաշենք կառուցելու պայմանով:  

        2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ <<Սևան>> մարզական հասարակական կազմակերպության կողմից սույն որոշման 1-ին կետում նշված գույքի ապամոնտաժման աշխատանքներն ավարտելուց և նոր մասնաշենք կառուցելուց հետո.

         1) ապահովել անշարժ գույքի նկատմամբ պետության սեփականության իրավունքի պետական գրանցումը՝ գրանցման և գրանցման համար անհրաժեշտ չափագրման աշխատանքներն իրականացնելով <<Սևան>> մարզական հասարակական կազմակերպության  միջոցների հաշվին:

       2)  սույն որոշման 1-ին կետում նշված Գույքի անհատույց օգտագործման պայմանագրում կատարել համապատասխան փոփոխություն՝ հիմք ընդունելով նոր վկայականում  նշված անշարժ գույքի տվյալ​ները (մակերեսը, հասցեն և այլն):

     3. Սահմանել, որ <<Սևան>> մարզական հասարակական կազմակերպության  կողմից նոր մասնաշենքի կառուցման հետ կապված ծախսերն փոխհատուցման ենթակա չեն:
ՏԵՂԵԿԱՆՔ - ՀԻՄՆԱՎՈՐՈՒՄ
ՊԵՏԱԿԱՆ ԳՈՒՅՔԻ ՔԱՆԴՄԱՆ (ԱՊԱՄՈՆՏԱԺՄԱՆ) ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

    ՀՀ կառավարության 2017 թվականի հունիսի 29-ի N761-Ա որոշման համաձայն ՀՀ սեփականություն հանդիսացող՝ <<Հայաստանի Հանրապետության Արագածոտնի մարզպետարանի աշխատակազմ>> պետական կառավարչական հիմնարկին ամրացված՝ Աշտարակ քաղաքի Երևանյան փողոց N2/1 հասցեում գտնվող 4556.07 քառ. մետր մակերեսով կիսակառույց մարզադպրոցի շենք շինությունները և դրանց զբաղեցրած, օգտագործման ու սպասարկման համար հատկացված հողամասը 50 տարի ժամկետով անհատույց օգտագործման իրավունքով հանձնվել է <<Սևան>> մարզական հասարակական կազմակերպությանը՝ որպես մարզադպրոց օգտագործելու նպատակով: 
   Վարչություն է դիմել <<Սևան>> մարզական հասարակական կազմակերպության նախագահը՝ տեղեկացնելով, որ  նշված որոշմամբ անհատույց օգտագործման իրավունքով տրամադրված շինություններից 2733.3 քառ. մետր մակերեսով կիսակառույց շինությունը   4-րդ աստիճանի վթարային է և ենթակա է քանդման (<<Ա. Ռ. Մ. ՇԻՆ>> ՍՊԸ-ի եզրակացությունը կցվում է ): Միաժամանակ տեղեկացրել է, որ <<Սևան>>  մարզական հասարակական կազմակերպությունը պատրաստ է իրականացնել  նշված շինության  ապամոնտաժման աշխատանքները, որի համար առկա է նաև Աշտարակի քաղաքապետի  քանդման թույլտվությունը /պատճենը կցվում է/:
        Ներկայացված նախագծով առաջարկվում է <<Սևան>> մարզական հասարակական կազմակերպությանը Հայաստանի Հանրապետության օրենսդրությամբ սահմանված կարգով կազմակերպել անհատույց օգտագործման իրավունքով տրամադրված Հայաստանի Հանրապետության Արագածոտնի մարզի Աշտարակ քաղաքի Երևանյան փողոց N2/1 հասցեում գտնվող 2733.3 քառ. մետր մակերեսով, 4-րդ աստիճանի վթարային կիսակառույց շինության քանդման (ապամոնտաժման) աշխատանքները՝  հետագայում մասնաշենքի տարածքում նոր մասնաշենք (լողավազան) կառուցելու պայմանով:  

ՏԵՂԵԿԱՆՔ
ՊԵՏԱԿԱՆ ԳՈՒՅՔԻ ՔԱՆԴՄԱՆ (ԱՊԱՄՈՆՏԱԺՄԱՆ) ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Պետական գույքի քանդման (ապամոնտաժման) թույլտվություն տալու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ
ՊԵՏԱԿԱՆ ԳՈՒՅՔԻ ՔԱՆԴՄԱՆ (ԱՊԱՄՈՆՏԱԺՄԱՆ) ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
<<Պետական գույքի քանդման (ապամոնտաժման) թույլտվություն տալու մասին>>  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ
ՊԵՏԱԿԱՆ ԳՈՒՅՔԻ ՔԱՆԴՄԱՆ (ԱՊԱՄՈՆՏԱԺՄԱՆ) ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
   ՀՀ քաղաքացիական օրենսգիրքը,

     <<Իրավական ակտերի մասին>> ՀՀ օրենքը:
ԱՄՓՈՓԱԹԵՐԹ
ՊԵՏԱԿԱՆ ԳՈՒՅՔԻ ՔԱՆԴՄԱՆ (ԱՊԱՄՈՆՏԱԺՄԱՆ) ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն  22.09.2017թ.                   01/9-5/17000-17
	1. Նախագծի 1-ին կետով նախատեսվում է թույլատրել «Սևան» մարզական հասարակական կազմակերպությանն իր միջոցների հաշվին ՀՀ օրենսդրությամբ սահմանված կարգով կազմակերպել պետական սեփականություն հանդիսացող, կազմակերպությանն անհատույց օգտագործման իրավունքով տրամադրված ՀՀ Արագածոտնի մարզի Աշտարակ քաղաքի Երևանյան փողոց N2/1 հասցեում գտնվող 2733.3 քառ. մետր մակերեսով, 4-րդ աստիճանի վթարային կիսակառույց շինության քանդման (ապամոնտաժման) աշխատանքները՝ հետագայում տարածքում նոր մասնաշենք կառուցելու պայմանով: Սակայն պարզ չէ, թե նոր մասնաշենքն ինչ է իրենից ներկայացնելու և որն է լինելու վերջինիս օգտագործման նշանակությունը:

Միաժամանակ Նախագծի 2-րդ կետի 1-ին ենթակետից պարզ չէ, թե «Սևան» մարզական հասարակական կազմակերպության միջոցների հաշվին կառուցվող շինության սեփականության իրավունքն ում անունով է գրանցվելու:

       2. Պարզ չէ նաև, թե ապամոնտաժման արդյունքում պիտանի համարված գույքն ինչպես և ում կողմից է տնօրինվելու:

Ելնելով վերոգրյալից Նախագծի վերաբերյալ վերջնական կարծիք կարող ենք հայտնել վերը նշված տեղեկատվության առկայության պայմաններում:

3. Ինչ վերաբերում է Նախագծի ձևակերպումներին, ապա.

ա) Հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասը, համաձայն որի` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին և հաշվի առնելով, որ Նախագծով նախատեսվում է պետական գույքը քանդելու (ապամոնտաժման) թույլտվություն տալ`  առաջարկում ենք Նախագծի վերնագրում «քանդման» բառից առաջ լրացնել «Պետական գույքի» բառերը:

Վերոգրյալի հաշվառմամբ` միաժամանակ առաջարկում ենք Նախագծի 2-րդ կետի 1-ին ենթակետում հստակեցնել, որ խոսքը պետության սեփականության իրավունքի պետական գրանցման մասին է:

բ) Իրավական որոշակիության սկզբունքից ելնելով` առաջարկում ենք Նախագծի 1-ին կետում սահմանել նոր մասնաշենքը կառուցելու կոնկրետ ժամկետ:

գ) Նախագծի 2-րդ կետի 1-ին պարբերությունում առաջարկում ենք «վարչության պետին`» բառերից հետո ավելացնել ««Սևան» մարզական հասարակական կազմակերպության կողմից» բառերը:


	Ընդունվել է 

Քննարկվել է
Քննարկվել է
Ընդունվել է
Քննարկվել է
ընդունվել է
	Նախագծի հիմնավորման տեղեկանքը հստակեցվել է:
Նախագծում նշված է, որ կառուցված գույքը  հանդիսանալու է պետական սեփականություն  և կազմակերպությանը տրամադրվելու է անհատույց օգտագործման իրավունքով
Քանի, որ շինությունը վթարային է և չունի տանիք, դուռ, պատուհան, իսկ մնացած շինանյութը քայքայված է և օգտագործման համար ոչ պիտանի: Համաձայն կազմակերպության կողմից տրամադրված պարզաբանման  ապամոնտաժման արդյունքում ժանգոտած  երկաթյա մասերը պետք է հանձնվեն քանդող կազմակերպությանը` քանդման աշխատանքների դիմաց:  
Նախագծի վերնագիրը խմբագրվել է:
Ապամոնտաժման, ինպես նաև կառուցման աշխատանքների ժամկետները սահմանվում են համայնքի կողմից քանդման և կառուցապատման թույլտվություններով:
Նախագիծը խմբագրվել է:

	ՀՀ կառավարությանն առընթեր անշարժ գույքի կադաստրի պետական կոմիտե  19.09.2017թ. NՄՍ/5647-17  
	Առաջարկություններ և դիտողություններ չունի

	ՀՀ Արագածոտնի մարզպետարան  19.09.2017թ. 01/14.2/3623-17

	Առաջարկություններ և դիտողություններ չունի

	<<Սևան>> մարզական հասարակական կազմակերպություն 14.09.2017թ. N025/094
	Առաջարկություններ և դիտողություններ չունի

	ՀՀ արդարադատության նախարարություն 11.10.2017թ.           N01/17962-17 
	Առաջարկվել է նախագծում հստակ նշել նշված գույքի ապամոնտաժման աշխատանքների ավարտման, նոր մասնաշենքի կառուցման ժամկետները:


	Քննարկվել է
	Ապամոնտաժման, ինպես նաև կառուցման աշխատանքների ժամկետները սահմանվում են համայնքի կողմից քանդման և կառուցապատման թույլտվություններով: 


